
A.L. 47 tal-2023

ATT DWAR GVERN LOKALI
(KAP. 363)

Regolamenti tal-2023 li jemendaw ir-Regolamenti dwar 
Gvern Lokali (Riżorsi Umani) 

BIS-SAĦĦA tas-setgħat mogħtija bl-artikolu 72 tal-Att dwar
Gvern Lokali, il-Ministru responsabbli għall-gvern lokali għamel
dawn ir-regolamenti li ġejjin:-

Titolu.

L.S. 363.20.

1.  It-titolu ta’ dawn ir-regolamenti hu r-Regolamenti tal-2023
li jemendaw ir-Regolamenti dwar Gvern Lokali (Riżorsi Umani) u
dawn ir-regolamenti għandhom jinqraw u jinftiehmu ħaġa waħda mar-
Regolamenti dwar Gvern Lokali (Riżorsi Umani) hawn aktar ’il
quddiem imsejħa "ir-regolamenti prinċipali".

Jemenda r-
regolament 2 
tar-regolamenti 
prinċipali.

2. Fir-regolament 2 tar-regolamenti prinċipali, it-tifsira
"ftehim kollettiv" għandha tiġi sostitwita b’din it-tifsira ġdida li ġejja:

" "ftehim kollettiv" tfisser il-ftehim kollettiv għall-
ħaddiema klerikali tal-Kunsilli Lokali u Kunsilli Reġjonali
ffirmat, u kif jista’ jkun fis-seħħ, minn żmien għal żmien, bejn l-
Assoċjazzjoni tal-Kunsilli Lokali u t-trade union li tirrappreżenta
l-maġġoranza tal-ħaddiema klerikali impjegati mill-Kunsilli
Lokali u l-Kunsilli Reġjonali, u tinkludi ukoll il-ftehim kollettiv
għas-Segretarji Eżekuttivi tal-Kunsilli Lokali u l-Kunsilli
Reġjonali ffirmat, u kif jista’ jkun fis-seħħ minn żmien għal
żmien, bejn il-Gvern, l-Assoċjazzjoni tal-Kunsilli Gvern Lokali
u t-trade union li tirrappreżenta l-maġġoranza tas-Segretarji
Eżekuttivi impjegati mal-Kunsilli Lokali u l-Kunsilli Reġjonali:

Iżda f’każ fejn dawn ir-regolamenti jkunu f’kunflitt
mad-dispożizzjonijiet ta’ kwalunkwe ftehim kollettiv fis-seħħ,
għandu jipprevali dan tal-aħħar;".

